
Татарстан Республикасы законы проекты Татарстан Республикасы Гаилә кодексын «Россия Федерациясе Гаилә кодексының 169 статьясына үзгәреш кертү турында» 2019 елның 18 мартындагы 35-ФЗ номерлы һәм «Россия Федерациясе Гаилә кодексының 127 статьясына үзгәреш кертү турында» 2019 елның 29 маендагы 115-ФЗ номерлы федераль законнарга туры китерүне максат итә.
Закон проектында Татарстан Республикасы Гаилә кодексының 116 статьясындагы 2 өлешенә судның баланы уллыкка алу турында карар чыгарганда Татарстан Республикасы Гаилә кодексының 116 статьясындагы 1 пунктының 6 өлеше нигезләмәләреннән (аерым категорияләрдәге затларга сәламәтлек торышы буенча баланы уллыкка алуны тыю турында) түбәндәге очракларда тайпылырга хокуклы булуы карала: баланы уллыкка алырга теләк белдерүче зат гаиләдә урнашкан мөнәсәбәтләргә бәйле рәвештә инде аның белән яшәгән, ләкин баланы уллыкка (кызлыкка), опекага (попечительлеккә) алу, бала алучы гаиләгә яисә патронат гаиләгә алу мөмкинлеген юкка чыгара торган Авырулар исемлегендә күрсәтелгән авыруы булган (мәсәлән, ВИЧ яки С гепатиты) очракларда.
Татарстан Республикасы Гаилә кодексының VIII кисәгенә илле биш яшенә җиткән хатын-кызларның һәм алтмыш яшенә җиткән ир-атларның алиментлар алу хокукы булу каралган  1531 статья өстәргә тәкъдим ителә.
«Татарстан Республикасы Гаилә кодексына үзгәрешләр кертү турында» Татарстан Республикасы законын кабул итү Татарстан Республикасы бюджетыннан өстәмә чыгымнар таләп итми.



